
Dokumentacioni në  tregtinë ndërkombëtare  
 

Dokumentacioni është një mjet fondamental në tregtinë ndërkombëtare në 
përcaktimin e titullarit (pronarit) të mallrave dhe të shërbimeve, si dhe në 
ndihmesën e transferit më të lehtë të fondeve dhe të depozitave bankare. Në disa 
raste, vetë dokumentacioni bëhet instrument i tregtueshëm, për shembull, kur 
eksportuesit shesin në tregtinë banakiere për kompanitë faktoruese1. 

Dokumentacioni i tregtisë dhe i financave tregtare gjithashtu është i 
ndryshueshëm, ekstensiv dhe mund të jetë shumë kompleks. Pasi që pagesat në 
transaksionet financiare tregtare kryhen në përgjithësi në bazë të 
dokumentacioneve, ekziston gjithmonë mundësia e dokumentacionit mashtrues 
që mund të jetë paraqitur dhe pranuar që ka qenë në “rregull” (sipas procedurës). 
Prandaj, dokumentacioni duhet gjithmonë të kontrollohet me kujdes të shtuar. 
Në rast të paraqitjes së dokumentacionit si kredi dokumentare, dispozitat 
kryesore të aktit ligjor “Praktikat dhe shprehitë unike për kreditin dokumentar (i 
reviduar në vitin 1993) (ICC Publication nr. 500), të njohur si UCP 500, e 
rregullojnë këtë materie në mënyrë precize. Në vijim do t’i paraqesim 
dokumentet kryesore të cilat eksportuesit, importuesit dhe bankat ka gjasa që të 
takohen me to. 

Faturat 

Fatura ofron evidencë të shkruar të kontratës për furnizim të mallrave. Ajo 
përshkruan mallrat, kuantitetin, valutën çmimin e njësisë dhe shumën gjithsej, 
afatet e pagesës dhe cilëndo nga shënimet e ngarkesës-transportit të mallrave. 
Fatura lëshohet zakonisht me shenjën e eksportuesit2, ose si dokument i veçantë i 
printuar, ndërsa duhet të përmbajë: emrin, adresën dhe referencën e porosisë3. 

Nëse fatura lëshohet që të përdoret për konsumatorin që të sigurojë letër 
kreditin, eksportuesi duhet të ofrojë siguri se shënimet janë të sakta dhe 
korrespondente me kërkesat e letër kredisë. Çdo diskrepancë (mospërputhje) 
mund të ngadalësojë ose edhe të rrezikojë pagesën eventuale. Prandaj, zakonisht 
kërkohen disa kopje. 

Faturat që janë në përdorim, mund të jenë të llojllojshme. Janë të njohura pesë 
lloje: pro forma4, komerciale5, e legalizuar (e vizuar)6, konsullore7 dhe e 
certifikuar8. 

                                                 
1 Factoring Companies 
2 Exporter’s headed paper 
3 Order reference 
4 Pro forma 
5 Commercial 
6 Legalised (visaed) 
7 Consular 
8 Certified 

 Fatura “pro forma” (në zhargonin e përditshëm tregtar është e njohur si pro-
faturë) i ofron informacione konsumatorit para se të kryhet porosia. Kjo 
lëshohet kur kërkohet pagesa më herët (parapagimi i mallit), që të mbështet 
kuotizimi (vlerësimi) ose të ftohen për tender, ose për të ndihmuar 
konsumatorin që të merr valutë të jashtme, licencë importi ose për të 
përgatitur letër kreditin. Detajet duhet të kopjohen me kujdes, nëse 
transferohen në fatura komerciale. 

 Fatura komerciale është dokumenti kryesor i eksportit. Kërkesat e shërbimit 
doganor janë të rëndësishme, prandaj fatura duhet të jetë në formë të 
përshtatshme, në mënyrë që të shmang shpenzimet e deponimit të jashtëm, 
në rast se dokumentacioni s’ka arritur në kohë. Klauzola të veçanta ose 
deklarata duhet të jenë në gjuhën e konsumatorit. Fatura komerciale 
përshkruan ngarkesën (nisjen) e mallit konform me kontratën. Ajo do ta 
emërtojë mjetin e transportit, me aeroplan ose me mjete tjera të transportit, 
së bashku me cilëndo shenjë dalluese ose numër të transportit, ndërsa do ta 
specifikojë valutën, afatet e pagesës, çmimet dhe çmimin bazë, për shembull 
FOB London9, si dhe duhet, përveç këtyre, të përfshihen edhe detajet e 
origjinës së mallit, ngarkesa e veçantë e mallit dhe e siguracionit si dhe 
komisioni i cilitdo agjent. Në rast se fatura komerciale përcillet për kredi 
dokumentare, dispozitat e Artikullit 37 të UCP 500 duhet të përfillen10. 

 Faturat e legalizuara ose të vizuara janë të autorizuara nga Konsullata ose nga 
Oda lokale ekonomike. Së paku një kopje e faturës komerciale mund të jenë të 
legalizuara nga Konsullata në Britani të Madhe e vendit respektiv, ndërsa në 
raste të veçanta, përfshirë edhe vendet e Lindjes së Mesme, duhet të sigurohet 
edhe një certifikatë shtesë nga Oda ekonomike Arabo-Britanike11. Kjo i 
mundëson vendit importues që të ketë shënime të sakta zyrtare rreth 
transaksionit gjegjës. 

 Ngjashëm, faturat konsullore kërkohen në shumë shtete, veçmas në Amerikën 
Latine, me qëllim që të mallrat të lirohen nga dogana. Këto fatura janë të 
printuara ekskluzivisht për këtë qëllim, ndërsa blihen nga konsullatat ose 
ambasadat në vendet eksportuese të mallrave. Ato, gjithashtu mund të 
sigurohen shpejtë përmes agjencive komerciale. Faturat konsullore i 
mundësojnë vendit importues që të ketë kontroll të çmimeve dhe të origjinës 
së mallrave  dhe të kalkulojnë taksat doganore të importit. 

 Faturat e certifikuara e certifikojnë origjinën, kualitetin dhe arritjen e 
mallrave. 

Qëllimi kryesor i faturës është të siguruarit e pagesës. Dokumentet me dizajn të 
mirë dhe me shënime të sakta, do të sigurojë pagesë të shpejtë, në kohë, duke 
mos lënë hapësirë të përhirtë për dyshime (kundërshtime). 

                                                 
9 FOB: Free on Board (…named port of shipment) 
10 “Croner’s Reference Book for Exporters” është burim i mirë shtesë i informacionit i cili u dërgohet 
vendeve të ndryshme, me kërkesë të tyre, i freskuar për çdo muaj. 
11 The Arab-British Chamber of Commerce 

Faturat mund të jenë të diskontuara si mënyrë e asistimit të rrjedhës së keshit. 
Diskontimi i faturës u afrohet normalisht vetëm organizatave (kompanive) me 
Libër të llogarive të shitjes dhe kontroll të procedurave të kreditit, gjë që e kënaq 
diskontuesin. Kostoja e diskontimit të faturës mund të jetë më e vogël se sa te 
metodat tjera tradicionale të huamarrjes. Financat e siguruara (përdorura) 
përmes diskontimit të faturave është zakonisht pa resurse, duke supozuar se 
eksportuesi i përmbush obligimet e tij kontraktuare.  
 
Dokumentet e sigurimeve12 

Eksportuesi duhet që t’i identifikojë rreziqet të cilat janë të involvuar me 
transaksionet e bëra dhe të sigurohet kundër tyre. Në shumë vende autoritetet 
gjithashtu insistojnë në sigurimet lokale nga importuesit. Kjo shpesh kërkohet 
me kontratë që të jenë të sigurtë dhe kenë (mbajnë) për më tepër policën aktuale 
ose certifikatën e siguracionit. 

Thënë në përgjithësi, rreziqet kryesore janë: 
 Komerciale; 
 Të transportit (zakonisht transporti ujor); 
 Refuzimi i blerësit të dërgesës ose mospagesa e nga ana e tij; 
 Politike, për shembull, në rast të grusht shtetit13 brenda natës ose në rast të 

restrikcioneve qeveritare që i imponon qeveria në transferin e valutave të 
jashtme; 

 Fluktacioni i normës së kamatës, veçmas në projektet kapitale afatgjata; dhe 
në fund 

 Fluktacionet në normën e këmbimit të valutave midis valutave të eksportuesit 
dhe të konsumatorit. 

 
Siguracioni i kreditit14  

Me qëllim që të sigurohet nga borxhet e këqija dhe pagesat e jashtme të 
ngadalshme, eksportuesi mund të investojë në siguracion të kredisë së eksportit. 

Në Britani të Madhe, Siguracioni i kredisë së eksportit deri në 90 përqind të 
shitjes, në rast të rrezikut komercial, dhe deri në 95 përqind në rast të rrezikut 
politik, mund të ofrohet ose nga Divizioni i Projektit (departament qeveritar), për 
kredi afatgjata, ose nga Grupi për shërbime të sigurimeve (The Insurance Servise 
Group) pranë Departamentit për garantimin e kredive të eksportit (The Export 
Credits Guarantee Department-ECGD), ose ekziston edhe ana tjetër alternative 
nga kompanitë e sigurimeve private. 

Në vendet e tjera eksportuesit mund të gjejnë siguracione të tilla nga Agjencitë 
për kredi eksporti (Export Credit Agency-ECAs). Agjencitë e tilla u ndihmojnë 
eksportuesve në dy mënyra. Së pari, ato ofrojnë mbrojtje (mbulesë) nga rreziku 

                                                 
12 Insurance Documents 
13 Coup d’etat 
14 Credit Insurance 

politik dhe rreziku komercial dhe, së dyti, ato sigurojnë (ofrojnë) financa në 
mënyrë indirekte me normë preferenciale të interesit përmes garantimit të huave 
bankare për financimet që zgjasin përtej dy vjetëve, normë kjo e interesit e 
përcaktuar midis vendeve anëtare të OECD-së (marrëveshje e arritur me 
konsensus). Anëtare të këtij asociacioni janë vendet e bashkimit evropian, Setet e 
Bashkuara, Japonia, Australia dhe vendet tjera të zhvilluara.  

Eksportuesit mund të bëjnë marrëveshje drejtpërdrejt me ECA15-të e tyre, ose 
nën “ombrellën” e bankave të tyre, ose edhe si të pavarur. 
 
Siguracioni i ngarkesës16 

Certifikatat do të tregojnë vlerën e siguruar të mallrave të përshkruara, do të 
përkufizojnë rrezikun e mbuluar, emrin e mjetit të përdorur të transportit, 
rrugëtimin e planifikuar (nga një depo te tjetra) ose shënime të tjera të 
transportit dhe të emërtojë (caktojë) ku dhe nga kush mund të ketë kërkesa që 
duhet plotësuar. 

Eksportuesit duhet ta sajojnë listën e kontrollit17 për dokumentet e sigurimit, e 
cila duhet të përmbajë këto çështje (hollësi): 
 A është i nënshkruar dokumenti nga shoqëria e sigurimit, nënshkruesi18, ose 

nga agjenti i tyre (është i pranueshëm edhe nënshkrimi i stampuar që më 
parë)? 

 A është valide polica e sigurimit të kreditit të eksportit në valutën në të cilën 
është lëshuar fatura? 

 A është mbulesa korrekte dhe e përshtatshme? 
 A është i përcaktuar në mënyrë të saktë rreziku i siguruar? 
 A është dokumenti i datuar para se të bëhet ngarkimi (dërgimi) i mallit? 

 

Dokumentet e transportit 

Midis shumë kërkesave të eksportuesit për të kompletuar dokumentacionin e 
transportit të mallrave të tij, më kryesoret janë ato të cilat ofrojnë evidencë të 
shpenzimeve të ngarkesës, kohës së nisjes së dërgesës, sasisë së ngarkesës, etj. 
Këto shënime duhet të jenë korrekte, që të mënjanojë vonesat e pagesës së mallit. 

Është shumë me rëndësi që dikush të kujdeset për koordinimin e kontrollin e të 
gjitha dokumenteve të transportit, mundësisht i ndihmuar nga shpedicioneri19. 
Tashmë, ekzistojnë mënyra të ndryshme, të rrënjosura nga koha20, për të 
përmbushur (ekzekutuar) këto dokumente, ndërsa nuk ka standarde zyrtare 

                                                 
15 Export Credit Agencies 
16 Cargo Insurance 
17 Check List 
18 Underwriter 
19 Freight Forwarder 
20 Time honoured 

ndërkombëtare. Në Britani të Madhe ekziston Bordi për proceduara të thjeshta të 
tregtimit (SITPRO21) i cili bënë promovimin e dokumentacionit të standardizuar 
si dhe e sforcon përdorimin e tij ndërkombëtar. 

 
Policë ngarkesa22 

Dokumenti më i rëndësishëm i transportit është policë ngarkesa (B/L), e cila 
është dëftesë marrjeje për mallrat, si dhe tregon evidencën e ngarkesës dhe 
titullarin e mallit. Është dokument që lëshohet në emër dhe për llogari të 
kapitanerisë së anijes (aeroplanit, trenit, etj.), ndërsa përmban përshkrim të 
detajuar të mallrave të ngarkuara për sasinë, peshën, markën dhe shenjat tjera 
identifikuese të mallrave. Është dokument – dëftesë marrje malli, që kapiteni i 
anijes (aeroplanit) e firmos për mallrat që ngarkohen në bordin e tij. Kjo dëftesë 
nënshkruhet edhe nga personi (ose agjenti i tij) i cili e kontrakton transportimin 
(bartjen) e mallrave si dhe i përcakton kushtet nën të cilat ai do ta bënë këtë.  

Policë ngarkesa i përshkruan këto hollësira (të dhëna) shumë të rëndësishme:  
o emrin e portit të ngarkimit dhe të shkarkimit (detar ose ajror); 
o emrin e dërguesit të mallit (shipper);  
o emrin e anijes (aeroplanit);  
o emrin e firmës pritëse (consignee); 
o kuantitetin e mallit të shprehur në copë (paketa, koli, paleta, arka, etj.), 

ose të shprehur në vëllim në metër kub; 
o lloji dhe emërtimi i mallit; 
o pesha gjithsej dhe për njësi e mallit; 
o të dhëna të tjera specifike për mallra të veçantë. 

Policë ngarkesa (B/L) në origjinal zakonisht është e përpiluar në tri kopje, me 
ç’rast njëra mbahet nga dërguesi i mallit të cilën ai e përdor që të sigurojë se malli 
është ngarkuar, një nga zotëruesi i anijes dhe një kopje i dërgohet pritësit 
(blerësit) të mallit.  

Ekzistojnë lloje të shumta të policë – ngarkesave. Më të njohurat janë: detare 
(marine), fletëpranimi për dërgesën (received for shipment), e pastër (clean), në 
anije, në aeroplan (on-board), me klaozolë (claused), direkte (direct), e papastër 
(dirty), e negociueshme (negotiable), në porosi (order), e mpirë, inerte (stale), 
trans-ngarkesë (trans-shipment), e kombinuar (combined), boshe (blank), linjë e 
rregulltë (liner) dhe omnibus (omnibus23).  

Të gjitha këto kanë qëllime të ndryshme dhe involvojnë procedura të ndryshme.  
Ja disa shpjegime për disa nga këto. 
 Policë ngarkesa detare paraqet emrin e kompanisë transportuese24, emrin e 

mjetit transportues, datën dhe vendin e dërgesës, portin e paracaktuar, 
                                                 
21 Simpler Trade Procedures Board (SITPRO) 
22 Bill of Lading 
23 në biznesin e sigurimeve është klauzolë që shtrin mbulesën e sigurimit edhe në personat e tjerë që nuk   
përfshihen në policën e sigurimit (p.sh. sigurohet jo vetëm pronari i mjetit motorik por edhe drejtuesi i tij). 
24 Shipping Company 

markat e dërgesës dhe përshkrimin e mallrave të transportuara. Fatura do të 
përcaktojë: “ngarkesa e paguar”25 ose “ngarkesa paguhet në destinacion”26.   

 Kur policë ngarkesa pohon se mallrat janë ngarkuar (në anije ose në aeroplan) 
në mënyrë të rregullt, kjo policë quhet policë ngarkesë e pastër (clean bill of 
lading). 

 Kur tregon se ngarkesa është bërë me defekte, në mënyrë jo të rregullt, 
atëherë kjo quhet policë ngarkesë jo e pastër (dirty bill of lading). 

 Kur pronarët e anijes vërejnë se mallrat nuk janë të ngarkuara plotësisht sipas 
marrëveshjes dhe detajeve në faturë, ata e nënshkruajnë këtë policë 
ngarkese,ndërsa kjo quhet policë ngarkesë me klauzolë (claused bill of 
landing). 

 Nëse nuk është vënë emri i firmës pritëse të mallit (consignee), mallrat do t’i 
dorëzohen prurësit (kjo është praktikë jo e mirë dhe e rrezikshme), kjo quhet 
policë ngarkesë boshe (blank bill of lading). 

 Policë ngarkesa për mallrat e transportuara me mjete të cilat qarkullojnë në 
linja të rregullta, me orar të saktë dhe të cilat kanë tarifa të veçanta transporti 
si dhe kanë aranzhmane të posaçme për ankorime në porte shkarkimi (freight 
rates and berthing arrangements), quhen policë ngarkesa për linjë të 
rregulltë (liner bill of lading).  

 Policë ngarkesa mund të jetë e negociueshme me transfer ose me nënshkrim 
(negotiable bill of lading). 

 Policë ngarkesë në porosi (order bill of lading) është kur pritësi ose marrësi i 
mallit (consignee) kompletohet me “order” (porosi) kur dërguesi 
(transportuesi) i mallit (shipper) do ta nënshkruajë këtë në anë të pasme (on 
the reverse).  

Nëse eksportuesi i mallrave e gjen (merr vesh) se blerësi i mallrave të tij është 
insolvent, atëherë, me të drejtë, ai ka të drejtë ta stopojë dërgesën e mallrave në 
transit, edhe nëse importuesi e ka marrë policë ngarkesën. Mirëpo, nëse policë 
ngarkesa është bartur (transferuar) tek personi i tretë, eksportuesi e humb këtë të 
drejtë, pra të drejtën e stopimit të dërgesës së mallit. 

Dokumente të tjera të transportit të cilat përdoren më shpesh janë:  
o Faturat shoqëruese të mallit në transportin ajror (air waybill) janë notë 

dërgesa ajrore të mallrave; ato janë vetëm fatura vërtetuese për mallin e 
bartur dhe jo dokument i titullit27 (titullon një person si të ligjshëm që 
mund të tërheq një sasi malli); 

o Notë dërgesat rrugore dhe hekurudhore (road28 and rail29 consignment 
notes) janë dëftesa dhe dokumente të dorëzimit të mallit, të cilat nuk janë 
dokumente të titullit, ndërsa e përcjellin dërgesën gjatë rrugës (me tren – 
CIM)) në destinacionin gjegjës në vende të jashtme, pra në stacionin e 
paracaktuar. Vula e stacionit respektiv duhet të vihet në këtë notë dërgesë. 
Këto dokumente do të tregojnë emrat dhe adresat e eksportuesit dhe të 

                                                 
25 Freight Paid 
26 Freight Payable on Destination 
27 Document of Title 
28 A Road Consignment Note (CMR) 
29 A Rail Consignment Note (CIM) 

importuesit, së bashku me kuantitetin dhe përshkrimin e mallrave që 
transportohen.  
Transportuesi (carrier) e nënshkruan notë dërgesën rrugore (CMR) dhe 
gjithashtu e shënon datën dhe vendin e nisjes së mallit. Për siguri, duhet të 
vihet emri i bankës ose i agjentit si marrës i mallit (consignee), përndryshe 
banka mund të mos jetë e gatshme të pranojë dërgesën e mallrave pa një 
njoftim paraprak. 

o Dëftesat e shërbimit postar të pakove (parcel post receipts), të lëshuara 
nga zyra postare, do të bartin vulën paraprake të zyrës postare dhe 
nënshkrimin e personit zyrtar. Mallrat mund t’i dërgohen blerësit ose 
alternativisht bankës. Sidoqoftë, problemet do të lindim me bankat dhe 
zyrat postare të jashtme të cilat nuk duan, ose nuk kanë mundësi të 
deponojnë mallrat e marrura.  

 

Dokumentacioni tjetër për eksport mallrash 
 

Për të mbështetur tregtinë ndërkombëtare, që ajo të jetë më e lehtë dhe më pak e 
komplikuar, nevojiten dokumente të tjera. Me rëndësi të veçantë për 
eksportuesin është që ai të gjitha dokumentet e kërkuara dhe të kompletuara 
duhet të jenë konsistente me njëri tjetrin, nëse ato duhet të paraqiten sipas letër 
kredisë. 

Dokumentet e tilla janë: certifikata e origjinës, certifikatat e listës së zezë, 
certifikatat e veterinës, certifikatat fitosanitare, certifikatat e paradërgesës. 
 
Certifikata e origjinës30 

Ky dokument përmban dëshminë e vendit të origjinës së mallit, ose të vendeve të 
origjinës së mallrave të përziera, të cilat do të eksportohen. Kjo dëshmi mund të 
lëshohet nga Oda Ekonomike e cila do ta ngarkojë me taksë, ose me leje, kjo 
mund të bëhet jashtë dhe të nënshkruhet nga eksportuesi. Në disa vende kjo 
certifikatë kërkohet nga autoritetet doganore, me qëllim që të përllogariten taksat 
doganore për import mallrash, ose në disa raste, kjo certifikatë e mundëson 
sigurinë e autoriteteve respektive që ky mall i importuar nuk vjen nga vendet “e 
ndaluara”. 

 
Certifikatat e listës së zezë 

Këto dokumente në vitet e fundit janë bërë më të zakonshme. Vende të caktuara, 
të cilave u janë imponuar sanksione të ndryshme ekonomike, ose janë në luftë me 
vende të tjera, mund të kërkojnë “certifikata nga lista e zezë” që të tregojnë se 

                                                 
30 Certificate of Origin 

mallrat e importuara nuk e kanë origjinën nga këto vende ose madje edhe ky mall 
as që ka kaluar nëpër këto vende, të listuara në këtë listë të zezë.  

Certifikatat veterinare 

Dërgesat (transportet) e produkteve bujqësore ose të bagëtive kërkojnë që të kenë 
certifikatë (analizë) veterinare. Kjo gjithashtu mund të aplikohet edhe në 
materialet e paketimit (për shembull, në letër, në kashtë, etj.) në shumë vende. 
Ky dokument, i nënshkruar nga autoritetet shëndetësore, do të certifikojë 
kualitetin e domosdoshëm të produkteve, ose që bagëtitë e transportuara nuk 
janë të sëmura. 

Certifikatat fitosanitare 

Në veçanti për prodhimet bujqësore, certifikata të tilla mund të kërkohen që të 
tregojnë atë se mallrat nuk janë të sëmura, të infektuara. Kjo certifikatë do të 
duhej të nënshkruhej nga autoritetet gjegjëse nga vendi eksportues. 

Certifikatat e kontrollit para-dërgesës së mallit 

Kur blerësi nuk njihet me shitësin e mallrave, ai edhe mund t’i kërkojë 
certifikatën e inspektimit, e cila, që të jetë tepër e sigurtë, do të duhej të lëshohej 
nga inspektorët të pavarur, siç është Société Générale de Surveillance (SGS). 
Mallrat do të analizohen (inspektohen), me qëllim që të plotësohen të gjitha 
kërkesat kontraktuare si dhe të mbrohemi kundër mashtrimit dhe mallrave të 
gabuara (imitimeve) ose mallrave nën standardin e kërkuar. Certifikata e 
inspekcionit e lëshuar nga furnitori, jo edhe aq e dëshirueshme për blerësin, 
megjithatë është dokument valid. Disa vende gjithashtu e kërkojnë CRF (Clean 
Report of Findings), certifikatë e lëshuar nga ndonjë agjenci e caktuar e 
kontrollit, që tregon pranimin e kualitetit dhe të kuantitetit të mallrave dhe 
vlerën e faturuar. 

Termet tregtare (Incoterms) 
Termet tregtare ndërkombëtare janë definicione standarde të përdorura 
përgjithësisht në kontratat ndërkombëtare të shitjes. Të krijuara dhe të 
publikuara nga ICC, ato janë “zemra” e tregtisë botërore. 

Ndër Incotermet më të njohura janë: EXW (Ex works), FOB (Free on Board), CIF 
(Cost, Insurance and Freight), DDU (Delivered Duty Unpaid), and CPT (Carriage 
Paid To). 

ICC ka paraqitur versionin e parë të Incotermeve – shkurt: "International 
Commercial Terms" – në vitin 1936. Që nga ajo kohë, ekspertët ligjorë dhe 
prakticientët e tregtisë ndërkombëtare të ICC-së I kanë reviduar gjashtë herë, 
duke përcjellur zhvillimet në tregtinë ndërkombëtare. 

Shumica e kontratave të lidhura pas 1 Janarit 2000, bazohen në Incotermet e 
lartcekura. Referenca korrekte është: "Incoterms 2000".  

Janë të lidhura ngushtë me Konventën e KB për kontrata për shitjen 
ndërkombëtare të mallrave (U.N. Convention on Contracts for the International 
Sale of Goods). 

Që të dy palët, eksportuesi dhe importuesi (konsumatori), duhet të merren vesh 
se në cilin vendtakim secila palë do të marrë përgjegjësitë e veta për mallrat. Lista 
e akronimeve31, e cila paraqet termet e tregtisë (ose termet e transportit të 
mallrave), mund të inkorporohen në marrëveshje, me qëllim që të përcaktohen 
nivelet e përgjegjësive të eksportuesit dhe të importuesit. 

Eksportuesi duhet ta bëjë të qartë Kontratën e shitjes së kushtëzuar (Conditional 
Sales Contract) që në fillim të kontratës së eksportit. Mënyra më e mirë e bërjes 
së kësaj pune qëndron në të ashtuquajturën “Njohje të Urdhrit (Acknowledgment 
of Order). Pikat më të theksuara në këtë njohje urdhëri janë: 
 Referencat të cilat i aplikon Inkotermë32 (Incoterms); 
 Pagesa; 
 Termet e çmimeve; 
 Procedura e arbitrimit, nëse ajo bëhet e domosdoshme; 
 Tarifat e ambalazhimit dhe të transportit. 

Këto kushte, të cilat duhet të draftohen nga noteri (solicitor), në pajtim me 
kërkesat e eksportuesit, e pastaj të standardizohen në të gjitha dokumentet e tij, e 
reduktojnë në masë të madhe rrezikun në transaksionet tregtare të jashtme.  

Një shpjegim i shkurtër i termeve më të zakonshme (shpeshta) dhe i obligimeve 
të secilës palë do të jetë siç vijon: 
 
                                                 
31 Abbreviations 
32 Kushtet ndërkombëtare të tregtimit, të formuluara dhe të shpërndara nga Dhoma Ndërkombëtare e 
Tregtisë (International Chamber of Commerce), të botuara, së pari në vitin 1936, e të rishikuara disa herë. 

EXW Ex Works (... vendi i përcaktuar) 
Obligimet e shitësit  janë të limituara në dhënien e mundësisë blerësit që mallrat 
t’i marrë në lokalin e tij. Prandaj, blerësi është përgjegjës për të gjitha rreziqet 
dhe shpenzimet e transportit të mallrave në vendin e dëshiruar. Shitësit i 
preferojnë këto terme të tilla, sepse pas prodhimit dhe paketimit të mallrave, 
obligimet e tyre përfundojnë në hallat e fabrikës. 
 
FCA Free Carrier (... vendi i përcaktuar) 
Shitësi duhet t’i dërgojë mallrat në vend të caktuar, të siguruara për eksport, në 
ngarkim të kompanisë së transportit, e cila përcaktohet nga blerësi. Nëse është e 
nevojshme ndihma e shitësit që të bëjë marrëveshje me agjencinë e transportit, 
shitësi këtë e bën në llogari dhe rrezik të blerësit. 

FAS Free Alongside Ship (... porti i nisjes/doganimit është i përcaktuar) 
Shitësi është i obliguar të dërgojë mallrat pranë mjetit të transportit në mol, ose 
pranë lundrës së sheshtë (lloj varke për ngarkesë mallrash në lumenj) në portin 
tashmë të përcaktuar. Blerësi duhet që vetë t’i pastrojë (paguajë të gjitha taksat e 
kërkuara) mallrat për eksport. 
 
FOB  Free on Board (... porti i nisjes/doganimit është i përcaktuar) 
Obligimet e shitësit shtrihen deri në momentin kur të kryhet ngarkesa në bordin 
e anijes (kapërcimit të urës së anijes), me ç’rast përgjegjësia dhe rreziku fillon të 
rëndojë në palën blerëse. Shitësi përgjigjet për mallin në rrugëtimin e  tij nga 
fabrika deri në port, i paguan shpenzimet e doganimit. Në anën tjetër, blerësi 
ngarkohet me shpenzimet e transportit (marrjes me qira të anijes dhe sigurimin e 
mallit nga porti i shitësit deri në destinacion si dhe shpenzimet e ngarkimit të 
mallit në tren të portit (ose në mungesë të trenit, në kontejnerë; në këtë rast, FCA 
është term më i përshtatshëm). Prandaj, kërkohet që shitësi t’i pastrojë mallrat 
për eksport). 
 
CFR Cost and Freight (... porti i nisjes/doganimit është i përcaktuar) 
Shpenzimet e transportit (detar, tokësor, ajror) të mallrave, deri në destinacionin 
e përcaktuar, duhet të mbulohen nga shitësi, ndërsa blerësi paguan sigurimin e 
mallit dhe shpenzime të tjera që kanë mundur të rrjedhin deri sa mallrat janë 
ngarkuar në bord të mjetit transportues. Shitësi duhet që t’i pastrojë mallrat për 
eksport. Nëse nuk ka hekurudhë transporti, CPT është term më i përshtatshëm. 
 
CIF Cost Insurance and Freight (... porti i nisjes/doganimit është i 
përcaktuar) 
Shitësi duhet t’i paguajë (në portin e destinacionit ose të shkarkimit) shpenzimet 
e transportit (detar, tokësor, ajror) si dhe shpenzimet e sigurimit të mallit gjatë 
transportit (kundër rrezikut të humbjes, dëmtimit, etj.) deri në destinacion. 
Shitësi lidhë kontratë me shoqërinë e sigurimit dhe për këtë paguan primin 
(preminë) e sigurimit. Shitësi duhet që t’i pastrojë mallrat për eksport. Nëse nuk 
ka hekurudhë transporti, CIP është term më i përshtatshëm.  

CPT Carriage paid to (... porti i nisjes/doganimit është i përcaktuar) 
Shitësi paguan për mallrat që të barten deri në destinacionin e përcaktuar. 
Rreziqet për mallrat dhe çdo ngarkesë tjetër shtesë janë të transferuara nga 
shitësi te blerësi kur mallrat janë dërguar në përkujdesje të transportuesit. Nëse 
janë përdorur më shumë transportues, rreziku mund të transferohet. Shitësi 
duhet që t’i pastrojë mallrat për eksport. 
 
CIP Carriage and Insurance paid to (... vendi i përcaktuar) 
Kjo është e njëjtë me CPT por që shitësi ka obligime shtesë në pasjen e 
siguracionit të ngarkesës gjatë transportit të tyre. Shitësi duhet që të ketë 
mbulesë minimale të siguracionit. Shitësi duhet që t’i pastrojë mallrat për 
eksport. 
 
DAF Delivered at Frontier (... vendi i përcaktuar) 
Klauzolë lëvrimi mallrash që tregon se shitësi përgjigjet deri në dërgimin e mallit 
në vijën kufitare përkatëse. Përtej kësaj, të gjitha përgjegjësit bien në blerësin. 
Këto terme kryesisht përdoren për mallrat që transportohen me tren ose me 
maune. 
 
DES Delivered Ex Ship (... porti i nisjes/doganimit është i caktuar) 
Shitësi duhet t’i sjellë mallrat në portin e përcaktuar si destinacion të mallit në 
shpenzimet dhe rrezikun e tij, duke i mundësuar blerësit ta merr mallin të 
papastruar (nga taksat) për import. 
 
DEQ Delivered Ex Quay (Duty Paid) (... porti është i përcaktuar) 
Klauzolë për lëvrim mallrash sipas së cilës pala shitëse (eksportuese) përgjigjet 
për lëvrimin e mallit deri në një magazinë portale (mol), të përcaktuar në 
destinacion, duke marrë përsipër edhe zhdoganimin e mallit (të pastruara për 
import). Në këtë rast kërkohet që në kontratën e shitjes të përcaktohet qartë nëse 
zhdoganimi nënkupton vetëm tarifat e doganës, pa tatimin në vlerën e shtuar 
(TVSH), ose me të. 
 
DDU Delivered Duty Unpaid (... porti i nisjes/doganimit është i përcaktuar) 
Shitësi i dërgon mallrat në vendin e përcaktuar si destinacion në vendin e 
importuesit. Shitësi i bartë shpenzimet dhe rrezikun e transportit, duke 
përjashtuar taksat dhe tarifat doganore, etj. si dhe rreziqet e pastrimit të mallrave 
përmes doganës. Blerësi i paguan të gjitha obligimet shtesë dhe i bartë rreziqet që 
dalin nga dështimi i pastrimit të mallrave për import.  
 
DDP Delivered Duty Paid (... porti i nisjes/doganimit është i përcaktuar) 
Shitësi duhet që mallrat t’i dërgojë në destinacionin e përcaktuar në vendin e 
importuesit, duke i bartur të gjitha shpenzimet dhe rreziqet. Ky është obligacioni 
maksimal i shitësit. Termi DDP shitësin mund ta bëjë më konkurrues, nëse 
blerësi e dinë me saktësi se cilat shpenzime do të jenë. Me të njëjtën shenjë, kjo 
edhe mund të jetë me rrezik, që merr kohë për shitësin. 
 
 


	Dokumentacioni në  tregtinë ndërkombëtare
	Dokumentacioni është një mjet fondamental në tregtinë ndërkombëtare në përcaktimin e titullarit (pronarit) të mallrave dhe të shërbimeve, si dhe në ndihmesën e transferit më të lehtë të fondeve dhe të depozitave bankare. Në disa raste, vetë dokumentac...
	Dokumentacioni i tregtisë dhe i financave tregtare gjithashtu është i ndryshueshëm, ekstensiv dhe mund të jetë shumë kompleks. Pasi që pagesat në transaksionet financiare tregtare kryhen në përgjithësi në bazë të dokumentacioneve, ekziston gjithmonë m...
	Faturat
	Fatura ofron evidencë të shkruar të kontratës për furnizim të mallrave. Ajo përshkruan mallrat, kuantitetin, valutën çmimin e njësisë dhe shumën gjithsej, afatet e pagesës dhe cilëndo nga shënimet e ngarkesës-transportit të mallrave. Fatura lëshohet z...
	Nëse fatura lëshohet që të përdoret për konsumatorin që të sigurojë letër kreditin, eksportuesi duhet të ofrojë siguri se shënimet janë të sakta dhe korrespondente me kërkesat e letër kredisë. Çdo diskrepancë (mospërputhje) mund të ngadalësojë ose edh...
	Faturat që janë në përdorim, mund të jenë të llojllojshme. Janë të njohura pesë lloje: pro forma3F , komerciale4F , e legalizuar (e vizuar)5F , konsullore6F  dhe e certifikuar7F .
	Fatura “pro forma” (në zhargonin e përditshëm tregtar është e njohur si pro-faturë) i ofron informacione konsumatorit para se të kryhet porosia. Kjo lëshohet kur kërkohet pagesa më herët (parapagimi i mallit), që të mbështet kuotizimi (vlerësimi) ose ...
	Fatura komerciale është dokumenti kryesor i eksportit. Kërkesat e shërbimit doganor janë të rëndësishme, prandaj fatura duhet të jetë në formë të përshtatshme, në mënyrë që të shmang shpenzimet e deponimit të jashtëm, në rast se dokumentacioni s’ka ar...
	Faturat e legalizuara ose të vizuara janë të autorizuara nga Konsullata ose nga Oda lokale ekonomike. Së paku një kopje e faturës komerciale mund të jenë të legalizuara nga Konsullata në Britani të Madhe e vendit respektiv, ndërsa në raste të veçanta,...
	Ngjashëm, faturat konsullore kërkohen në shumë shtete, veçmas në Amerikën Latine, me qëllim që të mallrat të lirohen nga dogana. Këto fatura janë të printuara ekskluzivisht për këtë qëllim, ndërsa blihen nga konsullatat ose ambasadat në vendet eksport...
	Faturat e certifikuara e certifikojnë origjinën, kualitetin dhe arritjen e mallrave.
	Qëllimi kryesor i faturës është të siguruarit e pagesës. Dokumentet me dizajn të mirë dhe me shënime të sakta, do të sigurojë pagesë të shpejtë, në kohë, duke mos lënë hapësirë të përhirtë për dyshime (kundërshtime).
	Faturat mund të jenë të diskontuara si mënyrë e asistimit të rrjedhës së keshit. Diskontimi i faturës u afrohet normalisht vetëm organizatave (kompanive) me Libër të llogarive të shitjes dhe kontroll të procedurave të kreditit, gjë që e kënaq diskontu...
	Eksportuesi duhet që t’i identifikojë rreziqet të cilat janë të involvuar me transaksionet e bëra dhe të sigurohet kundër tyre. Në shumë vende autoritetet gjithashtu insistojnë në sigurimet lokale nga importuesit. Kjo shpesh kërkohet me kontratë që të...
	Thënë në përgjithësi, rreziqet kryesore janë:
	Me qëllim që të sigurohet nga borxhet e këqija dhe pagesat e jashtme të ngadalshme, eksportuesi mund të investojë në siguracion të kredisë së eksportit.
	Në Britani të Madhe, Siguracioni i kredisë së eksportit deri në 90 përqind të shitjes, në rast të rrezikut komercial, dhe deri në 95 përqind në rast të rrezikut politik, mund të ofrohet ose nga Divizioni i Projektit (departament qeveritar), për kredi ...
	Në vendet e tjera eksportuesit mund të gjejnë siguracione të tilla nga Agjencitë për kredi eksporti (Export Credit Agency-ECAs). Agjencitë e tilla u ndihmojnë eksportuesve në dy mënyra. Së pari, ato ofrojnë mbrojtje (mbulesë) nga rreziku politik dhe r...
	Eksportuesit mund të bëjnë marrëveshje drejtpërdrejt me ECA14F -të e tyre, ose nën “ombrellën” e bankave të tyre, ose edhe si të pavarur.
	Certifikatat do të tregojnë vlerën e siguruar të mallrave të përshkruara, do të përkufizojnë rrezikun e mbuluar, emrin e mjetit të përdorur të transportit, rrugëtimin e planifikuar (nga një depo te tjetra) ose shënime të tjera të transportit dhe të em...
	Eksportuesit duhet ta sajojnë listën e kontrollit16F  për dokumentet e sigurimit, e cila duhet të përmbajë këto çështje (hollësi):
	Dokumentet e transportit
	Midis shumë kërkesave të eksportuesit për të kompletuar dokumentacionin e transportit të mallrave të tij, më kryesoret janë ato të cilat ofrojnë evidencë të shpenzimeve të ngarkesës, kohës së nisjes së dërgesës, sasisë së ngarkesës, etj. Këto shënime ...
	Është shumë me rëndësi që dikush të kujdeset për koordinimin e kontrollin e të gjitha dokumenteve të transportit, mundësisht i ndihmuar nga shpedicioneri18F . Tashmë, ekzistojnë mënyra të ndryshme, të rrënjosura nga koha19F , për të përmbushur (ekzeku...
	Dokumenti më i rëndësishëm i transportit është policë ngarkesa (B/L), e cila është dëftesë marrjeje për mallrat, si dhe tregon evidencën e ngarkesës dhe titullarin e mallit. Është dokument që lëshohet në emër dhe për llogari të kapitanerisë së anijes ...
	Policë ngarkesa i përshkruan këto hollësira (të dhëna) shumë të rëndësishme:
	Policë ngarkesa (B/L) në origjinal zakonisht është e përpiluar në tri kopje, me ç’rast njëra mbahet nga dërguesi i mallit të cilën ai e përdor që të sigurojë se malli është ngarkuar, një nga zotëruesi i anijes dhe një kopje i dërgohet pritësit (blerës...
	Ekzistojnë lloje të shumta të policë – ngarkesave. Më të njohurat janë: detare (marine), fletëpranimi për dërgesën (received for shipment), e pastër (clean), në anije, në aeroplan (on-board), me klaozolë (claused), direkte (direct), e papastër (dirty)...
	Të gjitha këto kanë qëllime të ndryshme dhe involvojnë procedura të ndryshme.  Ja disa shpjegime për disa nga këto.
	Nëse eksportuesi i mallrave e gjen (merr vesh) se blerësi i mallrave të tij është insolvent, atëherë, me të drejtë, ai ka të drejtë ta stopojë dërgesën e mallrave në transit, edhe nëse importuesi e ka marrë policë ngarkesën. Mirëpo, nëse policë ngarke...
	Dokumentacioni tjetër për eksport mallrash
	Për të mbështetur tregtinë ndërkombëtare, që ajo të jetë më e lehtë dhe më pak e komplikuar, nevojiten dokumente të tjera. Me rëndësi të veçantë për eksportuesin është që ai të gjitha dokumentet e kërkuara dhe të kompletuara duhet të jenë konsistente ...
	Dokumentet e tilla janë: certifikata e origjinës, certifikatat e listës së zezë, certifikatat e veterinës, certifikatat fitosanitare, certifikatat e paradërgesës.
	Ky dokument përmban dëshminë e vendit të origjinës së mallit, ose të vendeve të origjinës së mallrave të përziera, të cilat do të eksportohen. Kjo dëshmi mund të lëshohet nga Oda Ekonomike e cila do ta ngarkojë me taksë, ose me leje, kjo mund të bëhet...

